
K. Wladislaw von Bihmen eignet der Stiftskirche zur Entschidigung fiir erlittene Schéiden das Dorf
Prezez im Gaw Budessin.  Vgl. No. 56.

In nomine sanctae et individuae trinitatis. Wladizlaus divina favente clementia
Boemorum rex. Notum sit omnibus Christi fidelibus tam futuris quam praesentibus,
quanta devotione nos pro malorum nostrorum indulgentia et vitae aeternae recompen-
satione karissimorumque fratrum nostrorum perpetua felicitate nec non Boehemorum
redemptione dampnum restituimus, quod sanctae Misinensi ecclesiae ignis intulimus
vastatione. Ut enim commissorum tam nos ipsi quam fratres nostri ceterique huius
vastationis auxiliarii plenariam obtineamus remissionem, pro dampni restitutione iam
memoratae sanctae Misinensi ecclesiae in honore sancti Johannis evangelistae sanctique
Donati martyris constructae villam Prezez®) dictam in pago Bvdessin dicto sitam in
proprium tradidimus cum omnibus suis appendiciis, hoc est utriusque sexus mancipiis,
areis, aedificiis, agris, campis, terris cultis et incultis, paludibus, pratis, pascuis, aquis
aquarnmque decursibus, molis, molendinis, piscationibus, silvis, venationibus, exitibus
et reditibus, viis, inviis, quaesitis et inquirendis, cum omni utilitate, quae ullo modo
ad usum episcopi inde poterit provenire. Concedimus itaque et regni nostri iure
firmamus, ut praedicta bona ita libere a praefatae diocesis antistite sempiterna possi-
deantur herceditate, ne aliquis successorum nostrorum aut aliqua persona sive laica
sive clericalis ullam habeat potestatem aliquid ad usum suum aut servitium inde
tollendi vel usurpandi. Kt ut haec rata et inconvulsa per succedentium volubilitates
temporum permaneant, hanc paginam inde conscriptam sigilli nostri inpressione insigniri
iubentes corroboravimus. Huius rei testes sunt Daniel Pragensis episcopus, fratres
regis Heinricus, Theobaldus, filius regis Fridericus, camerarius regis Nemoy, dapifer
Cochan, pincerna Wezcelo, agaso Woyzlaus, primates Drisizlaus, Zbrazlaus, Conradus,
Heinricus praefectus urbis Donin, Heinricus Chideliz et fratres eius Sifridus, Ber-
tholdus; ministeriales Misinensis ecclesiae Rodulfus et fratres eius Biirchmannus,
Heinricus, (L. S.)

Data per manum cancellarii Geruasii praepositi Wissegradensis ecclesiae, anno
ab incarnatione domini M°. C°. LLX°. indictione VIII®, anno tertio regni domini Wla-
dizlai Bohemorum regis, ordinationis vero Gerungi Misinensis episcopi VI°. Actum
feliciter amen.

Nach dem Orig. im K. Haupt-Staatsarchiv zu Dresden mit aufgedriicktem Siegel und Riicksiegel.

Kohler cod. dipl. Lus. I Anh. S. 82. — Im Auszug Erben reg. Boh. (Abhandl. d. kon. béhm. Ges. d.
Wiss. 5. Folge Bd. 8) S. 135.

a) Presske bei Goda (Prietitz bei Camenz?).



